
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বিম্ববতী ।
( রূপকথা । )
সযত্নে সাজিল রাণী, বাধিল কবরী, নবঘনস্নিগ্ধবর্ণ নব নীলাম্বরী পরিল অনেক সাধে । তার পরে ধীরে গুপ্ত আবরণ খুলি আনিল বাহিরে। মায়াময় কনক দর্পণ । মন্ত্র পড়ি’ শুধাইল তারে—কহ মোরে সত্য করি’ সৰ্ব্বশ্রেষ্ঠ রূপসী কে ধরায় বিরাজে । ফুটিয়া উঠিল ধীরে মুকুরের মাঝে মধুমাখা হাসি-আঁকা একখানি মুখ, দেখিয়া বিদারি গেল মহিষীর বুক— রাজকন্যা বিম্ববতী সতীনের মেয়ে ধরণতলে রূপসী সে সবাকার চেয়ে !
তার পর দিন রাণী প্রবারে হার পরিল গলায় । খুলি দিল কেশভার আজানুচুম্বিত। গোলাপী অঞ্চলখানি, লজ্জার অণভাসসম, বক্ষে দিল টানি’ । সুবৰ্ণ মুকুর রাখি কোলের উপরে শুধাইল মন্ত্র পড়ি’—কহ সত্য করে’

		 এই পাতা শেষ সম্পাদিত হয়েছে ২০:১৮টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

